Jawabin Babban Jami’in Jakadani Aruna Amirthanayagam A Taron Kara Wa Juna
Sani Kan Harkokin Cibiyoyin Amirka Na Shekarar 2018

A madadin Ofishin Jakadancin Kasar Amirka, ina y1 ma ku marhabin, a wannan
taron Kara wa juna sani game da Cibiyoyin Amirka, na wannan Shekarar.

Bari in fara da miKa cikakkar godiyata ga wannan gagarumar tawagar, ta Jami’an
Gudanar da Harkokin Cibiyoyin Amirka, da takwarorinsu, dake wannan wurin.
Muna taya kowane murna kan irin gagarumin aikin da ku ke yi.

Tsarin cibiyoyin Amirka, ya faro ne, a Birnin Moscow, da cibiyoyi, biyu, kacal. A
yau, wannan manufar ta na da cibiyoyi fiye da 650, a Kasashe 150, a fadin duniya.
A halin yanzu, muna da cibiyoyin Amirka har 14, a Nijeriya. Domin kuma Karfafa
dangantakarmu, da Nijeriya, tun bara mu ka bayar da fifiko, kan wata over a year
daya daga cikin cibiyoyin na Amirka, mai suna CCHUB, dake Birnin Lagos.



Na san, da dama, sun yi aiki, Kut-da-Kut, da Linda Parker, wadda ita ce Kwararrar
Jami’ar Hulda da Jama’a, ta Yanki, da ta bar aiki, kwanan nan. Tana Kaunar
abubuwan da ku ke yi, ga kuma fafitikar samar da kudaden tallafin taimaka wa duk
wani KoKari da ku ke yi, a cibiyoyin na Amirka. Yanzu tana Kasar Pakistan, kuma
na san muna tunawa da ita.

Amma, ina mai farin cikn bayyana ma ku cewa, bayan tafiyar Linda, daga Nijeriya,
sai mu ka KirKiro da wata Kuniyar, a Birnin Abuja, da ta yi daidai da Kaunar tallafa
wa abubuwan da ku ke yi. A wannan fannin, ina son in gabatar da Malia Heroux,
watau sabuwar Mataimakiyar Jami’in Harkokin Al’adu, (ACAQ), wadda ta karbi
muKamin Linda, a nan ofishin jakadancin, akwai kuma Myra Brown, wadda za ta
kasance mai ba ku shawarwari kan dukan abinda ya shafi cibiyoyin na Amirka.

Idan muka duba irin rawar da cibiyoyin na Amirka ke takawa, a matsayin wani
fage kusantar al'umma, da ilmantarwa da kuma Kwarin gwiwa, suna bukatar
karbuwarmu, domin dorewar muhimmancin da suke da shi, ga matasan Nijeriya.
Har yanzu, cibiyoyin na Amirka, ba su gajiya ba, wajen Kara wa matasan Nijeriya
Kwarin gwiwa, ta hanyar tsara KirKire-KirKire da tsare-tsare canja rayuwa.

Shirye-shiryen na cibiyoyin Amirka, na mayar da hankali kan fannoni biyar:

Koyon harshen Turanci, da horar da malamai;

Samun shawarwarin harkokin ilmi, da Kara karatu, a Kasar Amirka;
Hadin kan Kungiyoyin tsofaffin dalibai da harkokinsu;

Shirye harkokin al’adu;

Bayar da bayanai, game da Kassar Amirka.

Darektocin cibiyoyin Amirka, dake biranen Abuja da Lagos, su ne manyan
wuraren jibintarku, da Ofishin Jakadancin Amirka. Daga yanzu, ina roKon da ku ci
gaba da saduwa da Sagir da kuma Samuel, dangane da bukatunku.

Kuma ba za mu gaza ba, wajen bayar da duk wani taimakon da zai haifar da
sakamako mai kyau, don haka, ina roKon da ku rika bayar da rahotannin harkokin
da ku ke yi, akai-akai — a duk lokacin da suke faruwa — domin taimaka ma na ga
bai wa Birnin Washington cikakkun bayanan kyawawan ayyukan da ku ke yi.
Birnin Washington na murna da sakamakon rahotannin da ku ke bayarwa. Wannan
ne kuma dalilin abinda ya sanya bayar da su ke da muhimmanci, domin Kara janyo
hankalinsu, da kuma niyyarsu ta bayar da kudade.



A Karshe, a madadin gwamnati, da jama’ar Kasar Amirka, ina yi ma ku godiyar
halartar wannan bikin. Kuma, ina murnar bude wannan taron Kara wa juna sani, a
yau. Ina ma ku fatan alherin zamanku, a Birnin Abuja.



